
Bandar ketiga terbesar 
Jepun ini merupakan pusat 
komersial, perkapalan dan 
perindustrian barat Jepun 
dan antara gerbang utama 
Jepun selepas Tokyo. 
Selain mempunyai banyak 
pusat membeli belah dan 
hiburan, Osaka juga 
dikenali dengan bangunan 
bersejarah yang diwartakan 
sebagai warisan bersejarah 
Unesco. 
Antaranya termasuk Istana 
Osaka yang menjadi 
tumpuan pelancong yang 
ingin mengenali sejarah 
Jepun khususnya wilayah 
Kansai.
Tarikan lain termasuklah 
Akuarium Osaka (antara 
terbesar di dunia) dan 
Universal Studio.

Terletak sejauh setengah 
jam perjalanan kereta api 
dari Osaka, Nara ialah 
sebuah kota bersejarah 
kecil yang terkenal dengan 
Taman Rusa atau Deer 
Park yang dipenuhi 
rusa-rusa jinak yang 
berkeliaran secara bebas. 
Antara tumpuan pelancong 
ialah memberi makan rusa 
dengan biskut makanan 
yang dibeli dari gerai-gerai 
kecil di serata taman. 
Tarikan lain termasuklah 
hutan Kasusayama (antara 
tertua di dunia) dan kuil 
Shinto warisan Unesco.

Seperti Osaka dan Nara, 
bandar purba ini pernah 
menjadi ibu kota Jepun di 
zaman silam dan kaya 
dengan warisan bersejarah. 
Walau tempatnya sebagai 
ibu kota diambil alih oleh 
Tokyo, ia kekal sebagai ibu 
kota kebudayaan Jepun.
Terletak sekitar sejam 
perjalanan kereta api dari 
Osaka, antara tarikannya 
ialah kuil Buddha klasik, 
serta taman-taman, istana 
purba, kuil Shinto, muzium 
dan rumah kayu tradisional.


